
Ашәҟәы - аилыркаага  

 «Акредиттә еиҿкаарақәа рырҧсахқәа рыла ауалқәха аилазаашьа 

аҧсахра аҭагылазаашьақәеи аҧҟареи рзы». 

 

Арҧсахқәа рыла ауалқәха аилазаашьа аҧсахра аҭагылазаашьақәеи 
аҧҟареи рзы акредиттә еиҿкаарақәа рҟынтәи иааиуа адҵааларақәа 
инрымаданы, Аҧсны Аҳәынҭқарра Ауаажәларратә Кодекс, Аҧсны Аҳәынҭқарра 
Азакәанқәа «Аҧсны Аҳәынҭқарра Амилаҭтә банк (Аҧсны Абанк) азы», 
«Абанкқәеи абанктә усуреи рзы» инрықәыршәаны, Аҧсны Абанк иҟанаҵоит 
анаҩсантәи аилыркаара:  

Ауал аилазаашьа аҧсахра мҩаҧгахоит аекономикатә анализ ашьаҭалеи 
акредитаҭаҩ иинтересқәа рыҳасаб бани, акредит архынҳәразы максималла 
иреалтәу аҭагылазаашьақәа раҧҵареи реиқәыршәареи ахықәкқәа рзы. 

Ауал аилазаашьа аҧсахрас ирыҧхьаӡоит ауалтә еиқәшаҳаҭра аилаӡарақәа 
рҟны аиҭакрақәа, зышьаҭала ауал зқәу акредитаҭаҩ изакәызаалак азы акы 
данизагхо ма аҧыжәара (альгота) анииҭо, ауалтә хәдықәҵамҭала ауал иеиҳау 
ахәҭа арцәара ахықәкқәа рзы. 

Арҧсахқәа рыла аилазаашьа аҧсахра ахкы хадақәас иҟоуп акредиттә 
еиҿқәшаҳаҭра аусура аҿҳәарақәа рыцҵара, апроценттә зыҧҵәа армаҷра, 
иалкаау аамҭазы апроцентқәа ршәаразы ахы ақәиҭтәра, ахараҧсатә санкциақәа 
рхархәаразы акредитаҭаҩ мап иацәкра, ауал хәҭакла анажьра, ауал ашәаразы 
альготатә график ашьақәыргылара, акредит аиқәыршәара аҧсахра, егьырҭ 
аусмҩаҧгатәқәа.  

Ауал аилазаашьа аҧсахра мҩаҧгахоит акредитаҭаҩ ила хатәгәаҧхаралеи, 
иара убасҵәҟьа аҧараҧсахҩы иаҧшьгаралеи, иеиқәыршәахоит ауал аилазаашьа 
аҧсахразы аиқәшаҳаҭра, мамзаргьы акредиттә еиқәшаҳаҭрала ахарҭәаагатә 
еиқәшаҳаҭра рнапаҵаҩрала. 

Ауал аилазаашьа аҧсахразы аӡбамҭа рыдыркылоит Акредиттә еиҿкаара 
алахәылаҩцәа (акционерцәа) рзеиҧш еизарала, мамзаргьы Акредиттә еиҿкаара 
аҧҵаҩцәа рхеилак (Адиректорцәа рхеилак, Ахылаҧшратә хеилак) ала, уи 
аусбарҭаАлахәылаҩцәа (акционерцәа) рзеиҧш еизарала азинмчы амазар. 
Акредиттә еиҿкаарақәа рыпрактикатә усураҿы абарҭ аилыркаарақәа 
ирықәныҟәароуп.  

Аилазаашьа аҧсахразы аӡбамҭа адкылараан аекономикатә хәарҭара аҳасаб 
батәуп.  

 

Аҧсны Аҳәынҭқарра 
Амилаҭтә банк 

